
REPUBLIKA E SHQIPËRISË

KOMISIONI QENDROR I ZGJEDHJEVE

V E N D I M
PËR CAKTIMIN  E DISA QENDRAVE TË VOTIMIT NË NDËRTESA PRIVATE
 PËR ZGJEDHJET PËR KRYETARIN E BASHKISË KAVAJË, QARKU TIRANË, 
TË DATËS 7 MAJ 2017
Komisioni Qendror i Zgjedhjeve, në mbledhjen e datës 14.04.2017, me pjesëmarrjen e: 

shqyrtoi çështjen me:

OBJEKT:
Caktimin e disa qendrave të votimit në ndërtesa private, për zgjedhjet për Kryetarin e Bashkisë Kavajë, të datës 7 maj 2017.

BAZË  LIGJORE: 
Neni 23, pika 1, germa "a", të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, 
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e të pranishmëve,

V Ë R E N: 
Komisioni Qendror i Zgjedhjeve, pasi shqyrtoi propozimet e Bashkisë Kavajë për caktimin e vendndodhjes së disa QV në ndërtesa private, në mbledhjen e datës 12.04.2017 kërkoi që administrata e KQZ të kryejë verifikimin në terren për QV-të 2185, 2186, 2126, 2126/1, 2147.

Në përfundim të kryerjes së verifikimeve në terren nga administrata e KQZ-së, bazuar në përcaktimet e nenit 93, pika 4, të Kodit Zgjedhor, u paraqit raportin përkatës me shkrim.

Bazuar në verifikimin në terren, të dhënat e raportit të paraqitur nga z. Elvi Beja, specialist në DKZTEZ, dhe zj. Mirela Shpata, IRZ Bashkia Kavajë, fotografive pjesë të këtij raporti, rezulton se:

Shkolla “Rilindja” ku kanë qenë të vendosura QV 2185, QV 2186, është në rikonstruksion të plotë. Gjendja e shkollës, faza e punimeve, pamundëson caktimin e vendndodhjes së QV-ve në këtë shkollë;

Shkolla e mesme bujqësore Golem, ku kanë qënë të vendosura QV nr. 2126 dhe 2126/1, është në rikonstruksion të plotë, dhe në pamundësi për të caktuar vendndodhjen e QV në këtë shkollë;

Shkolla 9-vjeçare Kryezi, ku ka qenë e vendosur QV 2147 është tejet e amortizuar, nuk përdoret më si shkollë. Në këtë shkollë nuk mund të caktohej QV.

Sa i përket propozimeve të Bashkisë Kavajë, për caktimin e vendodhjes së këtyre pesë QV në ndërtesa private, nga verifikimi ka rezultuar se:

Ambienti në pronësi të z. Stefan Qeraca dhe ambienti në pronësi të z. Sulejman Shkoza, të propozuar për caktimin e QV 2185 dhe QV 2186, janë në përputhje me kriteret ligjore për caktimin e vendndodhjes së qendrës së votimit;

Për QV 2126 dhe 2126/1, është verifikuar që në largësi 50 m nga Shkolla e Mesme Bujqësore Golem, gjendet shkolla nëntëvjeçare Golem. Në këtë shkollë janë të caktuara dy QV, por shkolla ka ambiente të mjaftueshme për të caktuar edhe QV-në  nr. 2126 dhe QV-në nr. 2126/1.

Ambienti i z. Indrit Puja, i propozuar nga Bashkia Kavajë për caktimin e QV-së nr. 2147, përdorej si shkollë për fshatin Kryezi. Në këto kushte, në zonën e kësaj qendre votimi nuk kishte ambient tjetër për të caktuar vendodhjen e kësaj QV-je.  

PËR KËTO ARSYE

Komisioni Qendror i Zgjedhjeve Bazuar në nenin 23, pika 1, germa "a",  nenin  93, pika 2, germa “a” dhe  pika 3, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”, i ndryshuar, nenin 5 të Udhëzimit nr. 1, datë 12.12.2012 “Për mënyrën e ngritjes dhe caktimit të vendndodhjes së qendrave të votimit dhe përgatitjen e hartës së njësisë së qeverisjes vendore për zgjedhjet”, 
                                               V E N D O S I :
1. Caktimin e vendndodhjes së disa qendrave të votimit në ndërtesa private, për zgjedhjet për Kryetarin e Bashkisë Kavajë të datës 7.05.2017, sipas lidhjes 1, bashkëlidhur këtij  vendimi.
2. Të mos miratojë propozimin e Bashkisë Kavajë për  QV 2126 dhe QV 2126/1. Vendodhja e QV 2126 dhe QV 2126/1 caktohet ne Shkollën 9-vjecare Golem.
3. Bashkia Kavajë të kryejë menjëherë njoftimin me shkrim të  zgjedhësve për vendodhjen dhe adresën e qendrave të votimit. 
4. Ky vendim hyn në fuqi menjëherë.

